
Uxue Traileko Instagram hel-
bidean ikusiko zenuten akaso. 
Irati Larrañagak igorri digu guri 
abisua. Igande honetan, Uxue 
Trail probako ibilbide berria 
ezagutzeko aukera izango da.  
9:30ean Usurbilgo frontoian 
batuko dira eta erritmo lasaian 
osatuko dute probako distantzia. 
Deialdia irekia da denontzat.

Uxue Traileko ibilbide 
berria ezagutzeko 
aukera

Udal dirulaguntzak 
eskatzeko azken 
txanpa

Atalluko Garbigunea herri-
tarrengana gerturatzea xede 
duen udal zerbitzua Aginagan 
izango da egunotan. Mar-
txoaren 19an Aginagatik Zu-
bietara eramango dute eta 
han izango da astebetez.

Bestalde, errefusa igande 
honetan (martxoaren 15ean) 
bilduko da berriz ere.

Garbigune 
mugikorra,            
Aginagara 

1954. urtean jaiotakoak maia-
tzaren 1ean elkartuko dira, 
eguerdiko 14:00etan Atxega 
jatetxean. Izen-ematea hala 
ere, apirilaren 20ra bitarte 
egongo da zabalik. Bi telefono 
zenbaki hauetako batera dei-
tu behar da horretarako:
Joxe Leon: 688 62 06 48.
Arantzazu: 650 02 87 58.

1954. urtekoak 
maiatzaren 1ean 
batuko dira

Usurbilgo Udalak kaleraturiko 
dirulaguntza deialdien harira, 
gogoan izan, laguntza lerro 
gehienetara eskabideak aur-
kezteko epealdia azken txanpan 
dela. Izan ere, hilaren 12an 
itxiko dute epealdi hori. Eska-
bideak udal erregistroan edota 
usurbil.eus bidez aurkeztu 
ahalko dira.

Lan-baldintza prekarioak sa-
latu eta lan-hitzarmen duina 
exijitzen hasi ziren urte ha-
sieran Zubietako erraustegi-
ko langileak. Urtarrilaren 
15ean egin zuten lehen elka-
rretaratzea, urtebetez Ekobal 
enpresarekin negoziatzen 
aritu eta gero, "hasierako 
egoerara itzuli" ondoren. 
Lan-gatazka konpontzen ez 
bazen, martxoan lanuzteak 
abiaraziko zituztela iragarri 
zuten otsailean. 

Esan eta egin. Martxoaren 
5ean, Zubietako erraustegira-
ko sarbidea den Bugatiko ga-
solindegi parean mobilizatu 
ziren berriz langileok, "Ekobal 
erraustegian langileok borro-
kan!" lemapean. Nagusiki, ozen 
aldarrikatu zuten lan-baldin-
tza duinak nahi dituztela 
erraustegian eta haien osasu-
na bermatzea. Egoeraren erru-
duntzat jo dute Ekobal enpre-
sa eta erantzuletzat, Gipuz-
koako Foru Aldundia.

Erraustegiko langileak, lan-baldintza duinen alde

LUIS ARANALDE

IRITZIA

Jesusek Jakoben putzuan 
e m a k u m e  s a m a r i a r 
batekin hitz egin zuen; 

andre hura samariar leinu lizun 
batekoa zen, asiriar eta judutar 
kolonoen arteko mestizajearen 
fruitua. Samariarrek Garizim 
mendian beren tenplua eraiki 
zuten eta Jerusalengo Tenplua 
ez zuten leku sakratutzat 
aitortzen. Samariar batekin 
izandako kontaktu oro, 
kutsadura iturritzat hartzen 
zen. Halere, Jesus, judutarra 
izanik, Sikar hirian gelditu zen 
eta ura eskatu zion samariar 
emakumeari. Bere jarduera 
hori ez zen halabeharraren 
ondorio izan, oztopo guztiak 
hautsi eta samariarrekiko zuten 
gorrotoa salatzeko ekintza 
baizik.

Ebanjelioan kontatzen diren 
gertakizunak ez dira behar 
bada historikoak beti, konta-
kizun sinbolikoak baizik, ira-
kaspen teologikoak eta istorio 
honen mezua garbi gelditzen 
da: giza familia zatiezina da. 
Ez dago atzerritarrik eta per-
tsona ilegalik, baina bai giza-
tasuna desegiten duten legeak, 
garbitasun ideia zentzugabeak 
argudiatuz. Mugak gizonak 
sortu ditu, eta gerrak hasteko 
eta derrigorrezko deportazioen 
antzeko basakeriak egiteko 
aitzakiak izan dira.

Zalantzarik gabe, Trump 
Jesusen garaiko judutarra izan 
balitz, Jakoben putzuko sa-
mariar emakumearekin ez 
zukeen inoiz hitz egingo. Bere 
ikuspegi ultra nazionalistatik, 
emakume lizuna zela pentsa-
tuko zukeen, hainbeste gorro-
tatzen dituen hispaniar horien 
antzekoa.

Jean Jacques Rousseauk 
arrazoi zuen esaten zuenean 
bata bestearen kontrako bio-
lentzia hori sortu zela, alegia, 
gizon batek lurrean marra bat 
jarri eta bere jabetasunaren 

hasiera markatzen zuela esan 
zuenean. Une horretan bertan, 
guztion etxeak denon espazioa 
izateari utzi eta eztabaida itu-
rri bihurtu omen zen. Teologo 
batek honela esan zion hain-
beste aldiz biblia eskuan due-
la ikusten dugun Trumpi: 
“Kristaua, etikoa eta gizatiarra 
izatea  ateak irekitzea, harre-
siak eraistea eta mahaia par-
tekatzea da”.

Aurreko astean Facebooken 
idazten nuen bezala, ez dago 
atzerritarrik, ezta pertsona 
ilegalik ere, baina bai gizata-
suna kentzen duten legeak. 
ICEk (Inmigrazio eta Aduanen 
Kontrolen Zerbitzuak) ehun 
bat elizgizon atxilotu ditu de-
portazio masiboen kontra 
protestatzeagatik.

Albiste on bat da, hori baita 
kristauei dagokien rola, hau 
da, giza familia osoarekin bat 
egitea, legezko edo legez kan-
poko diren begiratu gabe, 
herritarrak eta atzerritarrak.

Trumpek  mespretxatzen 
eta jazartzen dituen pertsona 
horiek Frantzisko Aita Santuak 
aipatzen zituen “baztertu” 
horiek dira eta gaur ere ateak 
ixten zaizkie, haurra erditzeko 
aterpe baten bila zebilen Na-
zareteko bikoteari egin zioten 
bezala. “Gaurko mundua gero 
eta elitistagoa eta krudelagoa 
da baztertuekin, esaten zuen. 
Garapen bidean dauden lu-
rraldeak agortzen ari dira be-
ren natura eta giza baliabideak 

merkatu pribilegiatu gutxi 
batzuen mesederako”. Leon 
XIV.ak ere zorrotz kritikatu du 
etorkinei ematen zaien tratu 
txarra. Noski, ondorioak, beti 
bezala, xumeek, pobreek eta 
ahulenek jasaten dituzte.

Duela gutxi, gure Aita San-
tuak El pasoko Gotzaina den 
Marck Seitz hartu zuen bere 
bulegoan; gotzainak informa-
tu zuen Trumpen Adminis-
trazioaren migrazio politikaz. 
Bere testigantzarekin hunki-
tuta, hau adierazi zuen Aita 
Santuak: “ Injustiziaren aurrean 
Eliza ezin da isilik gelditu. Zuek 
nirekin zaudete. Ni zuekin 
nauzue”. Lehenago, Ipar Ame-
rikako 216 gotzainek txosten 
bat idatzi zuten deportazio 
masiboak gaitzetsiz.

Kristauak politikan ez dai-
tezela sar amestu dute aspal-
didanik beren mezua aginta-
riek jarritako ordenaren zer-
bitzuan egon dadin. Jesusek 
aurre egin zion Tiberiori, garai 
hartako Trump eta baita Sa-
nedrinen eskuetan zegoen 
botere erlijiosoari ere. Orto-
doxiaren zaintzaileek herio-
tzara kondenatu zuten. Erre-
zatu eta erritoekin zintzo 
betetzen duen kristaua, baina 
injustiziaren aurrean isiltzen 
bada, ez da benetako kristaua. 
Bizitzaren ilunabarrean gal-
detuko zaigu: Nola hartu duzu 
atzerritarra? Harrera egin eta 
ongietorria eman diozu? Ala 
ezikusia egitea nahiago izan 
duzu?

Ez dago pertsona ilegalik

"ICE-k 100 bat elizgizon atxilotu ditu, 
deportazioen aurka protestatzeagatik".

Gure Pakea jubilatuen elkar-
teko kideak  bulego lanak egin-
go dituen bolondres baten bila 
dabiltza. Ordenagailua erabil-
tzen jakitea garrantzitsutzat 
jotzen dute. Prestutasuna du-
ten bolondresak Gure Pakea 
elkarteak Artzabalen duen 
bulegora gerturatu daitezke 
goizetan, 10:00-12:00 artean. 
Interesdunei bertan azalduko 
zaizkie egin beharrekoak. Go-
goan izan, Gure Pakea Jubila-
tu Aste betean dela. 

Jubilatu Astea

Martxoak 12, osteguna
• 09:00 Martxa eta hamaiketa-
koa.
• Eguerdian, bazkaria Aginaga 
sagardotegian. Prezioa: 30 euro.

Martxoak 13, ostirala
• 10:30 Botea.
• 16:00 Eskoba.

Martxoak 15, igandea
• 14:00 Bazkaria Aginaga sa-
gardotegian.
• Prezioa: 35 euro.
Antolatzailea: Gure Pakea.

Gure Pakea 
elkarteak 
laguntzailea behar 
du

Errigora egitasmoaren uda-
berri parteko “Eskutik Eskura” 
kanpainako produktuak (oli-
ba-olio birjina estra, kontser-
bak, arroza, pasta, lekaleak eta 
ardo loteak) eskatzeko mar-
txoaren 18ra arteko epealdia 
duzue. Bideotatik egin ditza-
kezue eskabideak: telemati-
koki errigora.eus atarian edo-
ta presentzialki NOAUA! K.E.-
ren bidez. Egitasmoan jaso-
tako laguntzaren laurdena 
zonaldeko euskalgintzara 
bideratuko dute.

Errigoraren 
produktuak 
eskatzeko azken 
egunak

"LEON XIV.AK ERE 
ZORROTZ 
KRITIKATU DU 
ETORKINEI EMATEN 
ZAIEN TRATU 
TXARRA"

4 NOAUA 2026-03-13

HERORREK ESAN



Usurbilgo ahots ederrekin 
abiatu zen  22. Soinurbil Mu-
sika Astea. Zumarteko abes-
batzen kontzertuaz gozatze-
ko aukera izan zuten , Sute-
giko auditoriora bertaratu 
zirenek. Zumarte Musika 
Eskolako Kantu teknikako 
ikasleek, Zumarte Txiki eta 
Zumarte Gazte abesbatzek 
parte hartu zuten martxoaren 
4ko saioan. Ekitaldia Mar-
txoaren 8ari lotutakoa izan 
zen. Izan ere, "emakume kon-
posatzaileek sorturiko kan-
tu-obrekin" osatu zuten ema-
naldia.

Martxoak 12, osteguna

• 18:30 Zumarteko talde ins-
trumentalen kontzertua Agi-
nagako Eliza Zaharrean.

Martxoak 13, ostirala

• 19:00 Hugo Silveira Quartet 
Mikel Laboa plazan. 
• Zehaztasunak: "Taldea ho-
nako musikariek osatzen dute: 
Carlos Velasco musikaria gi-
tarra elektrikoan, Naldo Gomes 
brasildarra perkusio-baterian, 
Pablo Zarate baxu elektrikoan 
eta Hugo Silveira, gitarra eta 
ahotsa. Bere errepertorioak 
Brasilgo konpositore berrien 
eta artista ospetsuen bertsio 
interesgarrien belaunaldiak 
ere biltzen ditu".
 

Martxoak 14, larunbata

• 11:30 Gora Musika! Dan-
tzan, Zubietako frontoian.
• Zehaztasunak: "Sorgin 
bat, Tartalo eta Basajaun 

geratuak dira Marirekin 
jolasteko. Bidean, euren 
gorputz eta arropekin barre 
egiten duten hainbat per-
tsonaia ezagutuko dituzte 
eta ondorioz, beraien itxu-
rak zalantzan jartzen dituz-
te. Hortaz, kritikak jasotzen 
dituzten heinean, magiaren 
bitartez haien gorputza al-
datzen dute, gaur egungo 
kanonetan oinarrituz. Os-
tean, guztiz aldatuta iristen 
dira Mari ezagutzera. Berak 
ez ditu ezagutzen, haserre-
tu egiten da eta haiekin 
jolastu nahi ez. Berrazter-
tzen dute egoera eta ma-
giaren bidez, lehen zeuden 
modura itzultzen dira. 
Orain, Mari pozik dago bere 
lagunak ezagutzen dituela-
ko eta elkarrekin dantzatzen 
dute".
• Sarrerak: 8 euro, usurbil-
kultura.eus plataforman.

• 18:30 Basabi taldea: "Oma" 
Sutegiko auditorioan.
• Zehaztasunak: "ordube-
tez, soinu-paisaia berriak 
miatuko dituzte, gizakiak 
kanpoko eremuetan izan 
duen esku hartzea irudika-

tzeko. Urdaibaiko biosfe-
raren erreserbako Oma 
bailaratik hartu dute izena; 
bailara horretako basoa oso 
ezaguna da Agustin Ibarro-
laren lanagatik. Kontzertu 
hau artista haren lanaren 
eskutik egingo da, eta ha-
ren-horma irudiak ingura-
tuko ditu bertaratuak"
Sarrerak: 8 eurotan esku-
ra–garri, usurbilkultura.eus 
webgunearen bidez.
 

Martxoak 15, igandea

12:00 Berako musika banda 
kalean.
• Zehaztasunak: "Berako 
Musika Banda 2000ko ha-
markadaren lehen urteeta-
tik aurrera egonkortuta 
dagoen taldea da. Usurbil-
go kontzertua Aitor Mitxe-
lenak zuzenduko du".

Antolatzaileak: Zumarte 
Musika Eskola, Usurbilgo 
Udala.
Laguntzaileak: Salbatore 
Parrokia eta Gipuzkoako 
Foru Aldundia.

Jon Imanol Etxabe, Zumarteko abesbatzetako bat zuzentzen. Emakumeek sortutako obrak abestu zituzten martxoaren 4ko saioan.

Soinurbil azken 
txanpan murgildu da
Zumarte Musika Eskolak antolatzen duen zikloa abesbatzetako 
ikasleen saio batekin abiatu zen. Asteburu honetarako prestatu 
duten egitaraua duzue hauxe.

IMANOL UBEDA 
Xelebrekeriak izeneko atala za-
baldu behar dugu NOAUA!n. Zirto, 
kontu zahar eta pasadizo ezber-
dinez osatutako bilduma da. La-
burrak badira ere, 49 testu ez dira 
egun batetik bestera egiten. Noiz 
hasi zinen zirto hauek eta kontu 
hauek batzen?
Esan dezagun sukaldeko kon-
tuak direla, edo sutondokoak, 
garai batean esaten zen be-
zala. Amak, izebak eta gure 
aurrekoek halakoak kontatzen 
zituzten. Egun batean,  nota-
txo batzuk hartzea okurritu 
zitzaidan. Handik puska ba-
tera, konturatu nintzen ba-
nituela bilduta halako hainbat 
eta hainbat. 1996an, notatxo 
haiek txukuntzeko lana hartu 

nuen. Egia esan, gehienak 
dira nik ezagutu ez nituen 
jendearenak. Eta ezagutu ni-
tuenak oso zaharrak ziren 
ordurako. Baina gertuagoko 
batzuk ere badira, eta nire 
inguruan gertatutakoak ere 
bai. Xelebrekeria gehienak 
hala ere, zaharrei entzunda-
koak dira.

Zaharrak zein berriak, kontakizun 
guztiek ezaugarri komunak dituz-
te: Usurbilen jasoak dira eta umo-
retsuak dira. Bestelako ezauga-
rririk nabarmenduko al zenuke?
Istorio txiki-txikiak dira, edo 
historia txikiko istoriotxoak. 
Umoretik hartu behar dira. 
Dena den, kulturalki, gure he-
rri izaeraren adierazle dira. 

Gehienak Usurbilgo jendea-
ri gertatutakoak dira. Bakarren 
batzuk Oriokoak edo inguru-
koak badira ere, gehienak 
hemengoak dira. Beste ezau-
garri batzuk ere aipa daitezke. 
Xelebrekeria batzuk oso zaha-
rrak direnez, ez dakit hain erraz 
ulertuko diren... 

Testuinguruarengatik diozu? 
Hori da. Elizako kontuak, adi-
bidez. Elizak gure haurtzaroan 
pisu handia izan zuen, eta gure 
gurasoen garaian, are gehiago. 
Gauzak asko aldatu dira eta 
horregatik ez dakit elizaren 
inguruko kontakizunak uler-
tuko ote diren, orduko umore 
hura harrapatuko ote den. Ho-
rren beldur naiz. 

Beste ezaugarri bat nabar-
menduko nuke: istorio batzuk 
berorika hitz eginda jaso dira. 
Garai batean, amari, amonari... 
berorika hitz egiten zitzaien.

Errespetua agertzeko modu bat 
da, ezta? 
Bai. Berorika ez zitzaion apai-
zari edo medikuari bakarrik 
egiten. Pertsona nagusiei ere 
berorika hitz egiten zitzaien. 
Xelebrekeria batzuk berorika 
idatzita daude, eta auskalo, 
baten batek akaso pentsatuko 
du gaizki idatzita daudela.  

Batu dituzun pasadizo gehienak 
zuk zerorrek entzun eta jasoko 
zenituen. Baina ez denak, ezta? 
Nortzuk izan dira zure kontalariak? 
Batez ere adinduak: nire ingu-
rukoak, osaba, ama, izeba… 
Lagun batzuenak ere jaso ditut. 
Hasten zara afari batean as-
paldiko gauzak kontatzen, 
“honekin gogoratzen al haiz?”, 
edo “begira, nire izebari zer 
gertatu zitzaion halako ba-
tean…”. Gehienak horrela 
iritsi zaizkit, eskatu gabe. Egu-
nerokoan, lagunekin edo etxe-
koekin hizketan atera diren 
kontuak dira. Ez naiz propio 
haien bila joan.  

Zuk mimo handiz jaso eta txukun-
du dituzu pasadizo hauek denak.  
‘Xelebrekeriak’ izena ipini diozu 
bildumari. Azaltzen diren kontu 

'Xelebrekeriak' bilduma osatu du aspaldiko pasadizoekin. "Gehienak Usurbilgo jendeari gertatutakoak dira". NOAUA!

"Umoretik hartu behar dira 
istorio hauek. Ez da inor 
iraintzeko asmoarekin egin"
ARANTXA MANTEROLA "XELEBREKERIAK" BILDUMAKO EGILEA

Aste honetatik aurrera, atal berri bat izango dugu NOAUA!n. 'Xelebrekeriak' izenpean, aspaldiko 
kontuak, zirtoak eta pasadizoak emango ditugu argitara. Arantxa Manterola aspaldian hasi zen  
halako istorioak batzen. Aurreko belaunaldietatik datoz gehienak eta umorea da osagai nagusia.

"LAGUNEKIN EDO 
ETXEKOEKIN 
HIZKETAN ATERA 
DIREN KONTUAK 
DIRA. EZ NAIZ 
HAIEN BILA JOAN"

"ISTORIO TXIKI-
TXIKIAK DIRA, EDO 
HISTORIA TXIKIKO 
ISTORIOTXOAK. 
GURE IZAERAREN 
ADIERAZLE DIRA"

asko umoretsuak bezain xe-
lebreak direlako.
Bai, hala da. Idatzi hauetan 
aipatzen diren pertsonaiak 
ezagututa, seguru nago gehia-
go murgilduko zarela istorioan. 
Uste dut herri guztietan dau-
dela xelebreak, edo pertsona 
bereziak…

Eta irakurritako xelebrekeria, per-
tsonaia horren aurpegiarekin 
identifikatzen baduzu, pertsonaia 
horren beste bizipen batzuk ere 
berrituko dituzu seguruenik.
Istorio hauetan bada Xelebre 
izeneko bat, eta hala jasota dago. 
Pertsona ezagututa, istorioa 
errazago jarriko duzu bere tes-
tuinguruan. 

Izen batzuk aipatzen dira, toki 
batzuk ere zehazten dira. Adin 
bat duten irakurleek asko goza-
tuko dute atal honekin, ezta?
Hain juxtu, garaiko ohiturak 
eta tokiak errekonozituko di-
tuztelako. Dotrina ikastera 
joaten zireneko garaiak, esate 
baterako. Hortik pasa ez baza-
ra, ba istorioa akaso arrotza 
egingo zaizu, edo ez duzu hain 
ondo ulertuko.

Guk bagenuen lagun bat ateoa 
zena, eta familiatik zetorkion 
joera hori. Berak ez zuen ino-
lako kultura erlijiosorik. Bere 
emazteak aldiz, bai. La vida de 
Brian filma ikustera joan ziren 
zinemara, eta jendeak barre 
egiten zuenean, gure lagun 
ateoak txiste asko ez zituen 

harrapatzen.  Beraz, istorioa 
garaian jartzeko ahalegina egi-
ten baduzu, uste dut harrapa-
tuko dituzula xelebrekeriak, 
eta irribartxo bat ere eragingo 
dizula. 

1996an osatu zenuen ‘Xelebre-
keriak’-en lehen bertsioa. Dena 
den, 30 urte ez dira alperrik pasa. 
Garaiak desberdinak dira. Lan-
txo hau NOAUA!ra ekarri au-
rretik, txukundu egin dut eta 
batzuk eguneratu behar izan 
ditut. Duela 30 urte jaso nituen 
istorio gehienak eta xelebre-
keria batean adibidez, Udarre-
gi Zaharra aipatzen da. Sutegi 

dena, gaur egun.  Halako zehaz-
tapenak gehitu ditut, jendeak 
tokiak ondo kokatu ditzan. 
Baina orduko txispa harrapa-
tzea, ez dakit zenbateraino 
lortuko den istorio guztietan. 

1996tik hona hortaz, hautsa har-
tzen egon dira paper hauek denak.
Orain dela gutxi topatu nuen 
koadernoa, azala horituta zue-
la. Eta nire artean, zer egingo 
dut honekin? Arantzazu Aran-
buruk jasotako esamoldeekin 
NOAUA!n egin duzuen lana-
rekin akordatu nintzen (Attu, 
ikusentzunezko seriea). Aran-
tzazuk bezala, nik ere ahozko-

tasunetik batu ditut istorio 
hauek denak, eta horregatik 
etorri naiz NOAUA!ra.

Zuk batutakoak ere ahoz aho 
trasmititu dira belaunaldiz belau-
naldi. 
Hori da, eta polita da transmi-
sio lan hori egitea. Garai haie-
tatik gatoz, ezta? Aspalditik 
datorren hari hori ezagutzea 
interesgarria iruditzen zait.

Argi utzi behar da hala ere, 
hau ez dela Usurbili buruzko 
azterketa antropologiko edo 
soziologiko bat. Beti ere, umo-
retik hartu behar dira kontu 
hauek. Ez da inor iraintzeko 
asmoarekin egin. Irakurleen 
irribarrea eragiteko baizik. 

Helburua hori da, azken batean. 
Umore pixka bat zabaltzea.
Hori da. Jende zaharrari ez zaio 
hainbeste kasurik egiten orain. 
Baina haiek ere izan ziren gaz-
te, beraien xelebrekeriak ere 
bazituzten, eta horiek gaur 
egunera ekartzeko ahalegina 
egin dugu. 

1996an, xelebrekeria bilduma koaderno batean batu zuen. Lan hura txukundu 
eta orain dosi txikitan zabalduko dugu astero-astero, aldizkari honen bitartez.

"ISTORIOAK BERE 
GARAIAN 
KOKATZEKO 
AHALEGINA EGITEN 
BADUZU, ERRAZ 
HARRAPATUKO 
DITUZU"

Gerra aurretik, ba omen 
zen Aginagan, Koxkulu 
izeneko baserrian, amona 
erretxin bat. Auzokoekin 
ere beti okasioan ibiltzen 
omen zen, juzgaduan 
atzera eta aurrera, beti 
auzitan. 

Gizona gaixotu zaio, eta 
Don Justo Alzua medikua 
etorri da ikustera:

-Zenbat urte daramatzak 
andrearekin ezkonduta?
-Berrogeiren bat edo.
-Beno ba, hil hadi trankil 
g izona,  horrenbeste 
aguantatu badek zeruaren 
erdi-erdian hago-eta.

Koxkuluko amona

Artxubieta baserrira abia-
tu da aitonarekin gure 
Koldo, eta hor aurkitu ditu 
bertakoak sukaldean. As-
paldian Miren ikusi gabe 
eta horra non konturatzen 
den sekulako sabel-alea 
hazi zaiola. 

Bederatzi urteko muti-
koak, erabat harrituta, 
horrela galdetzen dio haur-

dun dagoenaren aitagina-
rrebari:
-Klaudio, zer gertatu zaio 
Mireni?
-Zer gertatu zaion? Ba, be-
larra biltzen ari zela suge-
gorriyak koxka egin ziola 
eta orain, begira, dena 
haundituta zegok! 

Orain badakizue zergatik 
den arriskutsua sugegorria. 

Koldoren edukazio sexuala (1967)

'Xelebrekeriak', Arantxa Manterolak bildutakoak

ASIER GONZALEZ DE SAN PEDRO
Martxoaren 26an udal liburute-
gian izango zara. Zein ipuin 
kontatuko duzu?
3 eta 5 urte bitartekoentzako 
ipuin kontaketa saioa eskatu 
didate, eta egia esan oraindik 
ez daukat guztiz itxita. Baina, 
ziurrenik txorien koloreen 
inguruko ipuinen bat konta-
tuko dut. Egia da ipuin saio 
bat prestatzen duzunean  bi 
edo hiru ipuin itxita erama-
ten dituzula, baina gero as-
kotan ikusleen baitan nik 
moldatu egiten ditudala. Nik 
ez dauzkat ipuin saio itxiak, 
baina estruktura bat daukat: 
abesti bat abesten dut ipuin 

batekin, bi edo hiru ipuin eta 
azkena ipuin bat jostagarria 
dena edo haien parte hartzea 
sustatzen duena. Eta askotan 
gero asmakizunekin bukatzen 
dut. 

Ipuin saio bat gai zehatz 
baten inguruan izateko eska-

tzen badidate, orduan gai 
horien inguruan hitz egiten 
dut. Baina bestela, moldaga-
rriak egiten ditut. Zorionez, 
urte asko dira lanean nabile-
la, eta errepertorio handia 
daukat eta horretarako auke-
ra ematen dit. 

Saio interaktiboa da?
Bai, beti. Adibidez txorien 
kolorearen inguruko ipuinean 
txoriek tomatea gorria ikusten 
dute, eta gorriz jantzita dagoen 
umearengana jotzen dut. Nik 
denbora guztian daukat har-
tu-eman hori. Hodei bihu-
rriaren istorioa hiru anai-arre-
ben istorioa da, eta nik ikus-
le dauden hiru haurren izenak 
erabiltzen ditut. Haiek ere 
pixka bat erakartzeko, eta 
konplize bihurtzeko. Ondo 
funtzionatzen du. 

 
Zenbat urte daramatzazu ipuin 
kontalari lanean?
Pilo bat. 25 urte baino gehia-
go daramatzat. Nik arte dra-
matikoa ikasi nuen, eta biga-
rren urtean ipuin bat konta-
tzeko irakasgai bat genuen. 
Irakasleak istorio bat hasie-
ratik bukaerara zehatz-mehatz 
ikasi behar nuela esan zidan. 
Ez dut inoiz hain gaizki pasa. 
Hortik atera nintzen, eta Oiar-
tzungo liburutegian nire era-
ra prestatu nuen. Liburutegian 
lanean zegoena haurdun 
zegoen, eta horrela hasi nin-
tzen. 

 
Aldaketa nabaritu duzu hasie-
rako saio horietatik gaur egu-
nekoetara?
Bai. Nire kasuan, zorionez, 
zirkuitu bat sortu dut, eta li-
burutegi batzuetan urtero 
egoten naiz, eta urtero ez bada, 
bi urtean behin. Gehien na-
baritu dudana haurren alda-
keta da. Pantailak asko naba-
ritzen dira. Dosi eta erritmo 
bat eman behar diezu, bizitza 
honetan ero moduan goaze-
lako. Nik ipuina antzeztu 
egiten dut, eta horrek ere 
erakartzen du. 

 
Lehen baino kontaketa saio 
gehiago antolatzen al dira orain?
Orain halako saio gehiago 
daudela iruditzen zait. Nik 
uste hori ere kutsatu egin dela, 
eta ahozkotasunari garrantzia 
eman zaiola. Horrelako for-
matuko emanaldiak udaletxe 
edota liburutegi gehiagotan 
egiten dira orain. 

“Enkarguak direnean, iruditzen zait zurrun zoazela”, azaldu du Kortak. MIKEL MARTINEZ

"Nik ipuina antzeztu 
egiten dut, eta horrek 
ere erakartzen du"
LUR KORTA IPUIN KONTALARIA

Lur Korta Redilek (Oiartzun, 1978) 25 urte daramatza ipuin kontalari lanetan, eta aldaketak 
nabari ditu erritmo aldetik duela hogei urteetatik gaur egun arte. Martxoaren 26an Sutegi udal 
liburutegian eskainiko du saioa, arratsaldeko 18:00etan. 

“HELDUENTZAKO 
SAIOAK EZ DIRA 
NIRETZAKO, 
GEHIAGO GOZATZEN 
DUT HAURREKIN 
ETA GAZTEEKIN”

“AZKENEKO BOST 
URTEOTAN, GAU 
BELTZEKO IPUIN 
SAIOETAN 
GORAKADA HANDIA 
EGON DA”

Zergatik uste duzu eman 
dela gorakada hori?
Egia esan, ez naiz inoiz pen-
tsatzen jarri. Pentsatu nahi 
dut baliagarria iruditu zaie-
lako antolatzaileei ahozkota-
suna lantzeko, irakurzaleta-
suna bultzatzeko… Azken 
finean, ipuin saio baten atzean 
irakurketa bat egon dela, uler-
pen bat egon dela, liburute-
giaren erabilpena… Ez dakit, 
arrazoi asko egon daitezke. 
Liburuzain bakoitzak helbu-
ru desberdin bat dauka. 

 
Gau Beltza edo antzeko egune-
tan lan karga berezi bat egoten 
da?
Azkeneko bost urteotan, Gau 
Beltzeko ipuin saioetan go-
rakada handia egon da. Niri 
gertatu zait zortzi leku des-
berdinetatik deitu didatela. 
Egun bakarra eta arratsalde 
bakarra da, eta ezin zara er-
dibitu. Gorakada handia egon 
da. Asko egoten dira Haur 
Liburuaren Egunean, apiri-
laren 23an, eta Liburuaren 
Egunean. Haur Eskubidearen 
Egunean ere horri buruzkoak 
eskatzen dizkigute. Eta mar-
txoan, emakumearen ingu-
ruko ipuinak.

3-4 urtekoei 
zuzendua

• Lur Kortaren ipuin 
kontaketa saioa.
• Martxoak 26 oste-
guna.
• 18:00etan, Sutegi 
udal liburutegian.
• Nori zuzendua: 3-4 
urtekoentzat  eta 
haien guraso edo 
zaintzaileentzat.

Martxoaren 26an, Sutegin 
arituko da Lur Korta.

Martxoaren 2an, Ana Merinok 
gidatzen duen irakurle taldea 
batu zen udal liburutegian. 
Liburuzainek aditzera eman 
digutenez, "beste literatura 
lezio bat eman zuen Ana Me-
rinok, Melville-ren Bartleby, 
el escribiente liburuaren ai-
tzakian. Mila esker gerturatu 
zareten guztoi, eta bejondei-
zula, Ana!".

Gaztelaniazko irakurle talde 
honetan jende heldua batu 
ohi da. 

'Txokolategia', 12 urtetik gorako 
gaztetxoei zuzendua
Datorren asteleheneko irakur-
keta solasaldia ordea, 12 ur-
tetik gorako gaztetxoentzat 
izango da. "Martxoaren 16an, 
astelehenarekin, Yolanda Arrie-

taren Txokolategia izango dugu 
mintzagai". Liburuaren aleak 
udal liburutegian eskura litez-
ke. Arratsaldeko 17:30ean 
hasiko da solasaldia eta ordu-
bete inguruko iraupena izan-
go du.

Martxoaren 26an osteguna,  
Lur Korta ipuin kontalariaren 
txanda izango da. 45 minutu-
ko saioa eskainiko du udal 
liburutegian.

Martxoaren 19an, liburutegia 
itxita egongo da
Martxoaren 19an Sutegi udal 
liburutegia itxita egongo da. 
Martxoaren 20an goizez ire-
kiko dute soilik, 10:00etatik 
13:00era. Martxoaren 21ean 
ere, larunbatez, liburutegia 
itxita egongo da.

Ana Merinok gaztelaniazko irakurle taldea gidatzen du. Martxoaren 2an, 'Bartleby el escribiente' liburua aztertu zuten.

Literatur solasaldiak 
udal liburutegian
Irakurketa taldeak jendetsuak eta partehartzaileak dira. 
Datorren astean Yolanda Arrietaren 'Txokolategia' aztertuko 
dute. Liburua eskuragarri da udal liburutegian.

Gipuzkoako Herriarteko Bertso 
Txapelketako lehen saioan 
nagusitu eta gero, Buruntzal-
deko finalerako sailkatu da  
Zubietako taldea. 

Larunbat honetan, Urnieta-
ko Xoxokako elkartean abes-
tuko dute eta saio honetan 
aurrera egingo balute, zubie-
tarrak txapelketako finalau-
rrekora sailkatuko lirateke. 
Eskualdeko finalaurrekoa 
Hernanin jokatuko da, apiri-
laren 24an.

Zubietako bertsolari taldeak larunbat honetan 
abestuko du Buruntzaldea mailako finalean

Unai Azpiroz, Aitor Larreta eta Asier Azpiroz bertsolariek, Maialen Iñarra 
gai-jartzaileak eta Ane Aranburu epaileak osatzen dute Zubietako taldea. 

ARITZ LASARTE
Gutxieneko soldata hemen 
erabakitzeko aldarriak Hego 
Euskal Herria geraraziko du 
24 orduz, datorren asteartean, 
martxoaren 17an. Izan ere, 
ELA, LAB, Steilas, Etxalde eta 
Hiru sindikatuek greba oro-
korra deitua dute "gutxieneko 
soldata hemen erabaki. Lan-
bidearteko Gutxieneko Solda-
ta 1.500 euro. Soldatak hobe-
tu aberastasuna banatzeko" 
aldarripean. Abenduaren 15ean 
iragarritako deialdia urtarri-
laren 19an erregistratu zuten 

ofizialki. Dagoeneko hamaika 
gizarte mugimenduk eta era-
gileek atxikimendua adierazi 
diote deialdiari. Greba egu-
nera begirako prestaketak 
bideratzeko batzordeak anto-
latu dira herriz herri, baita 
Usurbilen ere. 

Parte hartzea sustatzeko
Otsailaren 12an bildu eta osa-
tu zen lehenbizikoz, Usurbil-
go greba batzordea Potxoenean 
eginiko lehen asanblada ire-
kian. Ordutik, astero elkartu 
izan dira azkenaldian. Sindi-

katuek eginiko Hego Euskal 
Herri mailako deialdia herri-
ratzeko, "greba orokorra Usur-
bilen lurreratzeko sortutako 
batzordea da", aipatu herri-
tarren bilgunetik azaldu be-
zalaxe. Emandako lehen urra-
tsa, aipatu moduan, "asanbla-
da ireki bat" deitzea izan zen, 
"usurbildarrei atea zabaltzeko 
greba egunean parte hartzeko, 
baita greba aurreko antolake-
ta eta prestaketa lanetan ere".

Hala, astez aste, "gaia sozia-
lizatzen, greba egunaren be-
raren antolaketan eta aurre 

lanketa horretan, ekimen 
desberdinak egiten" joan di-
rela eman digute aditzera. 
Modu horretan, greba egunean 
plazaratuko duten errealitate 
gordinaren hainbat zertzela-
da herriko hainbat hormetan 
esekitako karteletan agertu 
dira egunotan, datu argigarri 
bezain kezkagarriekin. Esate-
rako, "1.500 euroren azpitik 
dauden lau langiletik bat 30 
urtetik beherakoak dira" edo-
ta antzeko beste euskarri ba-
tean irakurri ahal izan dugun 
moduan, "Hego Euskal Herrian 
bost langiletik batek 1.500 
eurotik beherako soldata du. 
Horien artean, hirutik bi ema-
kumeak dira". Salaketa mezu 
gehiago ere agertu dira egu-
notan; hala nola, "461 milioi 
euro: langile zaurgarrienen 
kontura atera duten plusbalia 
erantsia" dioena. 

%20a, 1.500 euroren azpitik
Azkenaldi luzean, begi-bista-
koa den errealitatea azaleratzen 
dute datu horiek. Bizimodua 
nabarmen garestitu dela; aldiz, 
"soldatak ez dira proportzioan 
handitzen". Greba batzorde-
tik oroitarazi digutenez, Hego 
Euskal Herrian "250.000 lan-
gile bizi dira, aldarrikatzen 
den 1.500 euroko soldataren 
azpitik; langileen %20 inguru", 
greba batzordetik adierazi 
moduan.

Beste modu batean esan-
da, egun, "berrogei orduko 
lan astea izateak ez du ber-
matzen bizimodu duina 

Usurbilgo greba batzordeak asteotan Potxoenean eginiko asanbladetako bat.

"Denok duintasunez 
bizi gaitezen"
Ate joka dugu, bizimodu duinak izateko aldarria plazaratuko duen greba orokorra. Euskal 
gehiengo sindikalak, 1.500 euroko Lanbidearteko Gutxieneko Soldata bermatzeko eta soldata 
hori hemen erabakitzeko 24 orduko lanuztea deitu du martxoaren 17an Hego Euskal Herrian. 
Deialdia herriratzen aritutako greba batzordearekin bildu da hedabide hau.

"BOST LANGILETIK 
BATEK 1.500 
EUROTIK 
BEHERAKO 
SOLDATA DU"

izatea". Testuinguru horre-
tan, "euskal gizarteak duen 
erronka nagusietako baten" 
aurrean gaude, Usurbilgo 
greba batzordetik nabar-
mendu dutenez eta "horre-
gatik deitzen dugu grebare-
kin bat egitea". Izan ere, 
bereziki, kolektibo zaurga-
rrienek "pairatzen duten 
egoera oso latza da".

Saiakera ugari, grebara 
heldu aurretik
Ibilbide luzea duen gaia izan 
da honakoa. Greba deialdi 
honetara heldu aurretik, 
greba batzordetik gogora-
razi moduan, saiakera bat 
baino gehiago egin dira 
errealitate hau plazaratzen, 
lanbidearteko gutxieneko 
soldata hemen arautzeko 
ahaleginak egin dira. 

Horien artean, hor dago, 
iaz, gai honen harira Herri 
Ekimen Legegilea bidera-
tzeko bildutako herritarren 
milaka sinadura; "tramite-
ra onartu ez, atzera bota eta 
ez ziren ezta eztabaidatze-
ra heldu". Ondorioz, "lan-
gileoi ez zaigu beste auke-
rarik geratu grebara jotzea 
baino". 

Errealitate hau eraldatze-
ko eskaera greba egunaren 
mobilizazioen erdigunean 
izango da. Honenbestez, 
bizimodu duinak bermatzen 
erantzukizuna dutenei zu-
zendurikoak izango dira 
hilaren 17ko aldarri nagusiak; 
patronala edota Hego Euskal 
Herriko gobernu nagusiak 
izango dira interpelatuak. 
"Patronala eta agintari po-
litikoak eskutik helduta doaz, 
aberastasuna modu justuan 
banatzeko edozein neurri 
blokeatzeko asmoz. Horixe 
da gutxieneko soldatarekin 
ere gertatzen ari dena. Ber-
tan bizi garenon oinarrizko 
beharrak asetzeko diru sa-
rrera nahikoa izatea ekidin 
nahi dute, eta dagoeneko 
pairatzen ditugun arrakala 
sozialetan sakondu. Alda-
rrikapen zilegi, justu eta 
egingarri bati bide guztiak 

itxi dizkiete", dio askotariko 
herri eragileek, tartean Usur-
bilgo zenbaitek sinatu duten 
greba orokorrera begirako 
manifestuak. 

"Borroka hau irabaztera 
goaz"
Askotariko krisiak jotako 
mundu mailako testuingu-
ruan kokatzen du testu ho-
rrek Euskal Herrian ere ger-
tatzen ari dena. "Ez dira 
garai errazak langile eta 
herri sektoreontzat. Egune-
ro darabilgun hiztegian kri-
si hitza  ageri zaigu. Krisi 
ekonomikoa, politikoa, so-
ziala, ekologikoa, zaintza 
lanena. Mundua hankaz gora 
jarrita du sistema kapitalis-
ta patriarkal, ekozida eta 
arrazistak; joera autoritario 
eta faxistak hedatuz, gerra 
inperialistak eraginez, po-
brezian eta prekarietatean 
sakonduz. Aberatsak abera-
tsago, boterea geroz eta esku 
gutxiagotan eta langile sek-

tore geroz eta gehiago baz-
terrean".

Greba egunaren atarian, 
manifestu horren sinatzaileek 
argi diotenez, "borroka hau 
irabaztera goaz. Martxoaren 
17an dena gelditzeko deialdia 
egiten dugu. Lan guztiak des-
normalizatzera deitzen dugu. 
Greba egitea ezinezkoa du-
tenak presente, greba babes-
tera deitzen dugu. Sinetsita 
gaude borrokak merezi due-
la eta lortu dezakegula". Ildo 
horretan, datorren asteartean, 
iragarri dutenez, aldarrika-
tuko dute "gutxieneko sol-
data hemen erabaki. Gure 
bizi-baldintzei, gure soldatei 
eta gure etorkizunari buruz 
erabakitzeko burujabetza 
aldarrikatzen dugu. LGS 1500. 
Hobetu ditzagun soldatak 
aberastasuna banatzeko!". 

Helbide honetan bat egin 
daiteke lerrootan mintzagai 
dugun manifestu horrekin: 
labur.eus/M17Atxikimen-
duak.

Mobilizatzeko deia
Aipatu moduan, Usurbilgo 
greba batzordeak martxoaren 
17rako prestatzen ari den mo-
bilizazio egunarekin bat egi-
teko deia egin du. "Goizean 
goizetik abiatuko da deialdien 
egitaraua. Herrian egingo dira 
lehen mobilizazioak herritarrek 
parte hartzeko", aurreratu 
diote hedabide honi Usurbil-
go greba batzordeko kideek. 
Egunotan finkatu eta plaza-
ratuko dituzte hitzorduoi bu-
ruzko xehetasunak. Momen-
tuz, aurreratu daitekeena da, 
goiz partean, Usurbilen bertan 
mobilizatzeko deia egingo dela. 
Eguerdian, 12:30etan Donos-
tiako Amarako Pio XII plazatik 
herrialde mailako manifesta-
zioa abiatuko da Bulebarre-
rantz. Gune horretara heltze-
ko zutabe bana antolatuko da 
hiriburuko txoko ezberdine-
tatik. Usurbildarrei zer zuta-
beekin bat egin, egunotan 
zehaztuko da. Arratsaldean 
eskualde mailako mobiliza-
zioak antolatuko dira. Usur-
bildarrei zer herrietako mo-
bilizazioekin bat egin, eguno-
tan jakinaraziko dute. "Denok 
atera gaitezen kalera. Antola-
tuko ditugun eguneko deial-
dietan parte hartzeko" gon-
bita egin digute greba batzor-
deko kideek.

"LANGILEOI EZ 
ZAIGU BESTE 
AUKERARIK 
GERATU GREBARA 
JOTZEA BAINO"

"LGS 1.500 EURO. 
HOBETU DITZAGUN 
SOLDATAK 
ABERASTASUNA 
BANATZEKO"

Martxoaren 17ko greba orokorrari begira, Sutegiko horman eseki duten mosaikoa.

ARITZ LASARTE
Manifestari batek baino gehia-
gok zeraman buruko, lepoko, 
kamiseta edota bestelako more 
koloreko arropa edo osagairen 
bat. Bidean zehar, zenbait 
geldiune egin zituzten, urgen-
tziazkoak izan eta oraindik 
bideratzeke dauden hainbat 
aldarriei leku egiteko; Ugar-
tondoko belaunaldiarteko 
etxebizitza komunitarioa izan 
eta globo moreez apaindua 
zen Txirikorda atarian "etxe-
bizitza eskubidea da. Ez ne-
gozioa" zioen pankarta eseki 
zuten. Egurtzegin, zaintzadun 
etxebizitzen auzunean, "zain-
du ditzagun zaintzaileak" 
oihukatu eta zaintza sistema 
publikoa aldarrikatu zuten. 
Pareko bidean, euskal gehien-
go sindikalak martxoaren 
17rako deitutako greba oro-
korrari begirako hainbat kar-

tel jarriak zeuden. "Martxoa-
ren 17ko greba, justizia femi-
nistaren aldeko greba ere", 
badela zioen kartelotako batek. 
Beste batean irakur zitekeenez, 
"emakumeen lanek eta solda-
tek balio sozial eta ekonomi-
ko txikiagoa dute, bereziki 
zaintzaren sektorean". Datue-
tan azaldu nahi izan zuten 
errealitate hori. "Gutxieneko 
soldata jasotzen duten langi-
leen ia bi herenak emakumeak 
dira", baita zaintza lanetarako 
eszedentzia gehien eskatzen 

dutenak ere. Usurbilgo Ema-
kumeon Etxearen atarian ere 
geratu ziren. Euskal Herriko 
Gazte Feministekin bat eginez, 
"ordenaren kontra, desobe-
dientzia feminista" zioen pan-
karta eseki zuten, "erasorik 
ez, erantzunik gabe" oihuka-
tzen zuten artean. 

"Hartu dagokizuen ardura!"
Aldarri gehiago ere izan ziren 
ibilbidean zehar. Borroka fe-
minista goratu zuten hainbat 
alditan. Beste mundu bat fe-

minismotik eraikitzeko nahia 
eta beharra plazaratu zuten, 
helmugara iritsi artean. 

Mikel Laboa plazan, Usur-
bilgo mugimendu feminista-
ko kideek ohartarazi moduan, 
"munduaren luze-zabalean 
gerra, desberdinkeria eta as-
kotariko indarkeriak nagusi 
diren testuinguru bete-betean 
iritsi gara" aurtengo martxoa-
ren 8ra. Egun, oraindik, "sis-
tema honek askotariko zapal-
kuntzak betikotzeko egiturak 
martxan mantentzen ditu", 
salatu zutenez. Urteotan, as-
kotariko borrokak abiarazi 
ditu Euskal Herriko Mugimen-
du Feministak, "asko dugu 
egiteko", baina bereziki zere-
gina dutenak "sistema hau 
betikotzen dutenak" dira mo-
bilizazioko deitzaileen esane-
tan. Haiei "hartu dagokizuen 
ardura!", galdegin zieten Mi-
kel Laboa plazatik.

Aliantzak eraikitzeko deia
Argi utzi nahi izan zuten, "ez 
dugula feminismorik eta an-
tiarrazismorik gabeko mugi-
mendurik nahi, ezta mundu-
rik ere. Horrexegatik diogu 
beste mundu bat feminismo-
tik. Eta hori lortzeko antola-
kuntza eta borroka dira gure 
armarik indartsuenak". Anto-
latzen jarraitu eta aliantzak, 
sare sendoak eraikitzeko deia 
egin zuten. "Askotariko zapal-
kuntzen bitartez sostengatzen 
den sistema honi erantzun 
diezaiogun askotariko gorputz 
eta borroketatik". 

Martxoaren 8an "feminis-
motik langile klasearen alde 
borrokatzera" kalera irten 
ostean eta "askotariko mugi-
menduetatik" eragiten ari 
direla jakinik, beste hainbat 
borroka egunetan parte har-
tzeko deia egin zuten; euskal 
gehiengo sindikalak deitutako 
martxoaren 17ko greba oro-
korrean, hilaren 21eko Arra-
zakeriaren Kontrako Egunean, 
hilaren 30eko Etxeko eta Zain-
tza Langileen Egunean edota, 
azkenik, martxoaren 31ko 
Trans Ikusgarritasunaren Egu-
nean.

Usurbilgo erdigunea, Ugartondo eta Kalezar zeharkatu zituen martxoaren 8ko manifestazio jendetsuak.

"Beste mundu bat 
feminismotik"
Feminismotik beste mundu bat eraikitzen jarraitzeko nahia eta beharra plazaratu zuen Usurbilgo 
mugimendu feministak martxoaren 8an, herrian barrena antolaturiko manifestazio jendetsuaren 
bidez.

"SISTEMA HONI 
ERANTZUN 
DIEZAIOGUN 
ASKOTARIKO 
GORPUTZ ETA 
BORROKETATIK"

"EZ DUGU 
FEMINISMORIK ETA 
ANTIARRAZISMORIK 
GABEKO 
MUNDURIK          
NAHI"

Martxoaren 8 bizia joan berri 
zaigu, Usurbilgo mugimendu 
feministak antolaturiko ekial-
di zikloari esker. Iragan igan-
deko mobilizazio egunarekin 
borobildutako ekimen sorta, 
Udarregi ikastolan ekin zioten 
hiru egun lehenago, pankarta 
tailerrarekin edota manifes-
tuaren irakurketarekin. Ema-
kumeon Etxean bi eguneko 
autodefentsa feminista ikas-
taroan parte hartzeko aukera 
eskaini zuten baita. 

Belaunaldien elkargunea
Potxoenean, "ordenaren kon-
tra, desobedientzia feminista" 

tailerra antolatu zuten Ema-
kumeen Nazioarteko Eguna-
ren bezperan. Segidan, poteo 
desobedientean eta afari fe-
ministan batu ziren. Azkenik, 
igandeko manifestazio jende-
tsua aipatu behar, martxoaren 
8an herri erdigunea edota 
Kalezar zeharkatu zuena. Be-
launaldi ezberdinetako herri-
kideak elkartu zituen, "beste 
mundu bat feminismotik" 
aldarriaren bueltan eginiko 
mobilizazioak. Amaiera giro-
tua izan zuen manifestazioak. 
Usurbilgo mugimendu femi-
nistak prestaturiko adieraz-
pena plazaratu ostean, kantuan 

eta dantzan borobildu zuten 
hitzordua. Anuk eta Elene ari-
tu ziren, lehenik, kantuan. 
Gero, Orbeldi dantza taldeak 
eginiko gonbitarekin bat egin 
zuten belaunaldi ezberdine-
tako herriko emakumeek. 
Elkarrekin, eskutik helduta, 
borobilean, dantzan bat egin 
zuten herriko emakumeek. 
Aldarria eta festa, eskuz esku 
katean lotu zituzten Mikel 
Laboa plazaren bueltan. Txa-

lo artean amaitu zuten eguna, 
ahizpatasun giro nabarme-
nean.

Eskutik helduta, elkarrekin dantzan amaitu zuten martxoaren 8ko mobilizazioa.

Aldarri feministak 
hartu du herriko 
plaza
Lau eguneko ekitaldi zikloa antolatu zuen Usurbilgo 
mugimendu feministak, igarotako martxoaren 8aren harira.

Manifestarien ilara luzea martxoaren 8an, herrian barrena. Kalezar zeharkatu zuen iragan igandeko manifestazioak.

"Ordenaren kontra, desobedientzia feminista" hitzaldia ere eskaini zuten. Udarregi ikastolan bideraturiko ekimenetako bat; pankarten tailerra.

"ELKARREKIN, 
ESKUTIK HELDUTA, 
BOROBILEAN, 
DANTZAN BAT EGIN 
ZUTEN HERRIKO 
EMAKUMEEK"

ARITZ LASARTE
Aste eta erdi baino ez, 24. Ko-
rrika gure artera heltzeko. 
Martxoaren 25eko lasterketa-
rako prest direnen artean 
daude ondoko irudikoak, Uda-
rregi ikastolako LH 6. mailako 
ikasleak hain zuzen. Erronka 
bikoitza dute egunotan; eus-
kararen aldeko lasterketarekin 
bat egiteaz gain, ekimena bera 
laguntzea. "Udarregi Ikasto-
lako LH6ko ikasleak gara eta 
aurten, gure herritik Korrika 
pasako dela aprobetxatuz, 
euskarari bultzada bat ema-
teko asmoz gaude", jakinara-
zi diote hedabide honi. 

Kilometroa eskuratzeko
Horretarako, elkartasun azo-
ka antolatu dute aste honetan, 

landua duten proiektu solida-
rioaren baitan. Ekimen horren 
bidez jasotako "dirua AEK-ri 
ematea erabaki dugu", adie-
razi dute. 

Diru ekarpen horrekin, mar-
txoaren 19an Zuberoako Atha-
rratzen hasi eta hilaren 29an 
Bilbon amaitu arte, etenik gabe, 
eskuz esku ibiliko den lekuko 
preziatua eramateko aukera 

izango dute. Izan ere, azken 
ediziootan bezala, egunotan 
Agerialdeko frontoian egingo 
duten elkartasun azokan bil-
dutako "dirua datorren 24. 
Korrikako kilometro bat eros-
teko baliatuko dugu", iragarri 
dute. Hilaren 25ean, euskara-
ren aldeko lasterketak udale-
rri honetan barrena egingo 
duen 11 kilometroko ibilbide-

ko zatietako batean, beraz, 
ikastolako LH 6. mailako ikas-
leek eramango dute mezu 
ezkutua barruan izango duen 
lekukoa.

Proiektu solidarioekin bat
Hirugarrenez bat egingo dute 
LH 6. mailan lantzen duten 
elkartasun proiektuak AEK-re-
kin eta Korrikarekin. Elkarta-
sun proiektuak lantzen dihar-
dute maila horretako ikasleek 
azken urteotan. Korrika la-
gunduko dute hirugarren ur-
tez, baina iaz, esaterako, DYA 
lagundu zuten azoka bidez. 
Lehenago, 2023an, Nepalgo 
emakumeen bizi-baldintzak 
hobetzen lanean diharduen 
Gobernuz Kanpoko Erakunde 
Nepaldala.

Eskaintza zabala
Aurtengora itzulita, aurtengo 
elkartasun proiektua AEK la-
guntzera bideratuko dute. 
Horretarako, azoka solidarioa 
antolatu dute aste honetan, 
ostiralera arte, martxoaren 
13ra arte. Arratsaldero, 16:20-
16:40 artean, Agerialdeko 
frontoian kokatuko dute gune 
hori. 

Bertan, produktu ezberdinak 
eskuratuz, gure ekarpena egi-
teko aukera izango da. "Ko-
rrikako petoak, etxean egin-
dako gozoak, Ni Naiz-eko 
motxilak, karterak, belarrita-
koak eta gauza gehiago saldu-
ko ditugu", iragarri dute. El-
kartasun postu horretan ikus-
gai eta erosteko moduan 
izango duten eskaintza "oso 
prezio onean eta oso produk-
tu politak egongo dira", LH 6. 
mailako ikasleen esanetan. 
Horrekin batera, "zozketa so-
lidario bat ere egongo da". 
Errifak erosita, bertako pro-
duktuez hornituriko otar eder 
bat jasotzeko aukera izango 
da. 

Ostiralera arte
Noiz: martxoaren 13ra arte.
Ordutegia: 16:20-16:40.
Tokia: Agerialdeko frontoia.
Antolatzailea: Udarregi ikas-
tolako LH 6. mailako ikasleak.

Udarregi ikastolako LH 6. mailako ikasleek aste hasieratik zabalik duten elkartasun azoka antolatu dute.

Korrikaren atarian, 
"euskarari bultzada bat 
emateko asmoz gaude"
24. Korrikarekin bat egingo dutenen artean dira Udarregi ikastolako LH 6. mailako ikasleak. Izan 
ere, euskararen aldeko lasterketa laguntzeko elkartasun azoka antolatu dute egunotarako. 
Bildutako laguntza AEK-ri emango diote.

"BILDUTAKO    
DIRUA           
KORRIKAKO 
KILOMETRO BAT 
EROSTEKO 
BALIATUKO DUGU"

"GURE HERRITIK 
KORRIKA PASAKO 
DELA ETA, 
EUSKARA 
BULTZATZEKO 
ASMOZ GAUDE"



ARITZ LASARTE
Datorren 24. Korrikaren buel-
tan Usurbilen antolatu diren 
ekimenen berri duzue segidan:

24. Korrika

Martxoaren 13ra arte
16:20-16:40 24. Udarregi ikas-
tolako LH6-koen elkartasun 
azoka Agerialdeko fron-
toian. Dortsalak, errifak, "Ni 
Naiz"-eko motxilak, karterak, 
belarritakoak...  salgai.
 
Martxoak 12, osteguna
18:00-20:00 Bertso tailerra eta 
saioa Potxoenean eta mokadua 
gero, Andazpe elkartean. 
Bertsolari parte hartzaileak: 
Aitor Agirre, Uxue Fernandez 
eta Antton Fernandez. 

Gai-jartzailea: Onintza Gartzia.
Antolatzailea: Korrika Batzor-
dea.

 
Martxoak 15, igandea
17:00 Korrika girotzeko ekin-
tzak Santueneako frontoian: 
auzoa apaindu, Korrikako 
bingoa, dantza... Martxoaren 
2 5 e a n ,  l e k u k o a  e r a m a n 
nahi  duten Santuenea K.E.-ko 

bazkideek izena eman deza-
kete bideotatik, martxoaren 
17a baino lehen: 621 09 56 44, 
santueneake@gmail.com. Ize-
na emandakoen artean zoz-
keta egingo dute.
Antolatzailea: Santuenea K.E.

 
Martxoaren 16ra arte
NOAUA! K.E.-ren izenean 24. 
Korrikaren lekukoa eraman 

nahi duten bazkideentzako 
izen-emateko deialdia, bideo-
tatik: 943 360 321 / elkartea@
noaua.eus . Hilaren 16an, ize-
na emandakoen artean egin-
go da hautaketa.
 
Martxoak 19, osteguna
24. Korrikaren hasiera festara 
joateko autobus zerbitzua:
Abiatzeko ordua: 08:00etan 
Usurbilen, 8:15ean Lasar-
te-Orian.
Itzulerako ordua: 17:30etan 
Atharratzetik abiatu.
Izen-ematea: txartelak 17 eu-
rotan euskaltegietan, mar-
txoaren 13ra arte.
Antolatzaileak: Usurbilgo 
Etumeta AEK eta Lasarte-Oria-
ko Muntteri AEK euskaltegiak.
 
Martxoak 24, asteartea
Korrika Txikia Udarregi ikas-
tolan.
 
Martxoak 25, asteazkena
13:37-14:47 24. Korrika Usur-
bildik Zubietako hipodromo-
tik Aginagako Mapileraino.
16:30 Txokolate jana frontoian.
 
Martxoak 26, osteguna
19:00 Imanol Epelderen "Zer-
bait sartu zait begian" Sutegin.
Zehaztasunak: "Zerbait sartu 
zait begian spoken word-a, 
musika elektronikoa eta irudiak 
uztartzen dituen performan-
ce garaikidea da. Umorez eta 
irmotasunez, garai hauek kan-
tatzera eta kontatzera datorren 
jendaurrekoa da".
Sarrerak: 6 eurotan aldez au-
rretik, usurbilkultura.eus pla-
taforman.
Antolatzaileak: Usurbilgo 
Korrika Batzordea eta Usur-
bilgo Udala.
 
Martxoak 28, larunbata
12:00 Korrikari eskainitako 
kantu-jira, Mikel Laboa pla-
zatik abiatuta.
Antolatzailea: Usurbilgo Eus-
kal Kantu Taldea.

 
Martxoak 29, igandea
18:00 23. Laburbira Sutegin.
Antolatzailea: NOAUA! Kultur 
Elkartea.

Uxue Fernandez izango da, Antton Fernandez eta Aitor Agirrerekin batera, osteguneko bertso tailerreko partaidea.

24. Korrika girotzen 
hasteko lehen 
hitzorduak
Usurbilera badatorren 24. Korrika girotzeko lehen deialdiak plazaratu dituzte; martxoaren 12an 
bertso tailerra eta saioa antolatu du Korrika Batzordeak Potxoenean. Bestalde, hilaren 19ko 
Atharratzeko abiatze festara joateko autobus zerbitzua antolatu du Etumeta AEK euskaltegiak.

KORRIKAREN 
HASIERA FESTARA 
JOATEKO AUTOBUS 
ZERBITZUA 
ANTOLATU DU 
ETUMETA AEK-K

BERTSO TAILERRA 
ETA SAIOA EGINGO 
DA MARTXOAREN 
12AN POTXOENEAN, 
ETA MOKADUA 
GERO, ANDAZPEN

"ESPAZIO HORRI 
ETEKIN GEHIAGO 
ATERATZEKO 
PROPOSAMENAK 
ADOSTU DITU 
UDALAK"

Udalerri euskaldunetako gaz-
teak euskararen inguruan 
sentsibilizatzea, kontzientzia-
tzea eta saretzea dute helbu-
ru "Salto!" izeneko udalekuek. 
Usurbilgo udalerria kide duen 
Udalerri Euskaldunen Man-
komunitateak (UEMA) beste 
urte batez, aisialdiko ekimen 
ibiltari hau antolatu du uda 
hasierarako. Zehazkiago esan-
da, bi txanda antolatu ditu; 
lehenengoa, ekainaren 23tik 
uztailaren 1era eta bigarrena, 
uztailaren 3tik 11ra. 2008 eta 
2011 urte artean jaiotako gaz-
teek izango dute parte hartze-
ko aukera. 120 lagunentzako 
tokia egongo da, txanda ba-
koitzean 60 lagunek parte 
hartu ahalko dute.

Aipatu moduan, udaleku 
ibiltariak izango dira. Edizio 
hau, Bizkaian barrena egingo 
da; "Markina-Xemeinen hasi 
eta, Aulesti eta Berriatua zehar-
katu ondoren, Ondarroara 
iritsiko dira gazteak". Udale-
rrion arteko bidea oinez egin-
go dute parte hartzaileek. 
Herri bakoitzean bi gau iga-
roko dituzte. Egun horietan 
zehar, hainbat ekintzetan 
parte hartzeko aukera izango 
dute; hala nola, "herriz herri-

ko mendi-ibilbideak, kantal-
diak, kontzertuak, tailerrak..." 
egingo dituzte, baita, "jolasak, 
solasak, hausnarketak...". Ho-
rien bidez, laguntasun harre-
manak eraiki eta horietan 
sakontzeko tartea ere izango 
dute. Antolatzaileek gogora-
razi moduan, parekidetasuna, 
aniztasunarekiko errespetua, 
naturzaletasuna, parte har-
tzea... gisa horretako balioetan 
oinarrituriko udalekua da.

Gazteak saretzeko xedez
UEMA-ren arabera, "hezkun-
tza arautuaren mugetatik 
kanpo, gazteen aisialdian ere 
eragin" nahi dute ekimen ho-
nekin. "Euskaraz bizi diren 
gazteek inertziatik kontzien-
tziarako saltoa ematea eta 
horrekin efektu biderkatzailea 
sortzea da helburua. Aisial-
diarekin eta euskal kulturare-
kin lotutako egitarau erakar-
garriarekin, gazteak sentsibi-
lizatzea eta saretzea lortu nahi 
da udaleku hauekin", UE-
MA-ren esanetan.

Izen-ematea eta informazio 
gehiagorako:
943 816 699
administrazioa@uema.eus

Bi txanda antolatu dituzte eta guztira 120 lagunentzako tokia egongo da. 

UEMA-ren 'Salto!' 
udaleku ibiltarietan 
izena emateko aukera
UEMAk udalerri euskaldunotako gazteentzako udaleku 
ibiltariak antolatu ditu. Izen-ematea zabalik izango da 
martxoaren 31ra arte.

Datorren udaberriko oporral-
dian ere Kirol Astea antolatu-
ko du Usurbil F.T.-k, LH 3-6 
mailakoentzat. Izen-ematea 
zabalik dute martxoaren 22ra 
arte. Martxoaren 30ean hasi 
eta apirilaren 2ra arte deitu 
dute aurtengo edizioa. Saioak 
goizez izango dira, 10:00-13:00 
artean. 

Prezioa, 40 euro
Prezio orokorra 40 eurokoa 
izango da, 30 eurokoa txokoe-
tan anai-arrebarik izanez gero. 
Izen-ematea helbide honetan 
bideratu ahalko da: https://
f o r m s . g l e / N q M 2 u 3 1 W -
7PAzs9G48 . 

Bertan duzue ordainketak 
egin beharreko kontu zenba-

kia ere. Ordainketak egitera-
koan, kontzeptuan haurraren 
izen-abizenak eta “Kirol Astea” 
jartzea eskatu dute antolatzai-
leek.

Martxoaren 30etik apirilaren 2ra, Kirol 
Astea Usurbil FTren eskutik

QR honen bidez iritsiko zara 
izen-ematea osatzeko webgunera.

Apirila amaierara arteko 
eskaintza plazaratu du, mar-
txoaren 31ra arte, arratsaldez, 
16:00-20:00 artean zabalik 
segiko duen Usurbilgo Kz-
Guneak:
• Martxoak 13-26, 16:00-
18:00. “Eman lehenengo 
pausoak argazki ukituan 
GIMPekin”.
• Martxoak 27-31, 16:00-
18:00. “Zure bidaia planifi-
katu”.
• Apirilak 7-9, 09:00-11:00. 
“Adimen artifiziala, ChatGPT 
eta haren alternatibak”.
• Apirilak 10-21, 09:00-11:00. 
“Kudeatu zaitez Google apli-
kazioekin”.
• Apirilak 22-24, 09:00-11:00. 
“LibreOffice Impress. Zure 
aurkezpenak sortu”.
• Apirilak 27-30, 09:00-11:00. 
“LibreOffice Writer. Zure 
testu dokumentuak sortu”.

Informazio gehiagorako:
943 023 684 
tutor.usurbil@kzgunea.net

KzGunea goizez 
zabalduko dute 
apirilean

Belmonte auzo elkarteak an-
tolatu du datorren udaberri 
parteko oporraldirako. Apiri-
laren 7tik 10era izango dira 
saiook, goizero, 11:00-12:30 
artean Kalezarko Pelaioenean. 
LH 3, 4, 5 eta 6 mailetakoei 
zuzendua egongo da tailerra. 
Izena 20 euroren truke eman 
ahalko da martxoaren 31 bai-
no lehen, helbide honetan: 
ixabel.agirresarobe@gmail.
com

Antzerki tailerra 
LH3, 4, 5 eta 6 
mailakoentzat

Ostegun honetan, argazki era-
kusketa bat zabalduko dute 
Txokoargin. "Txokoalde eta 
txokoaldetarrak Don Julian 
Txikiren begiradatik" du izen-
buru, eta aspaldiko argazkie-
kin osatuta dago.
• Martxoak 12-13,
16:30-18:30.
• Martxoak 14-15, 10:00-12:00.

Argazki erakusketa 
Txokoalden

"ESPAZIO HORRI 
ETEKIN GEHIAGO 
ATERATZEKO 
PROPOSAMENAK 
ADOSTU DITU 
UDALAK"

ASIER GONZALEZ DE SAN PEDRO
Laugarren urtez jarraian, 
EITB-k "Harri Herri" saioaren 
aurkezpena egin du. Aurten, 
txapelketaren babesle den 
Saizar sagardotegian egin 
dute aurkezpena, eta bertan, 
Joseba Urkiola EITB Mediako 
kirol zuzendaria, Iñaki Ler-
txundi Saizarreko ordezkaria, 
eta hainbat, kapitain eta ha-
rri-jasotzaile gerturatu ziren: 
Karmele Gisasola, Joxe Ramon 
Iruretagoiena kapitainak, eta 
Ainitze Zumeta harri-jaso-
tzailea, besteak beste. 

Urkiolak iragarri zuenez, 
aurten 32 harri-jasotzailek 

hartuko dute parte txapel-
ketan, 16 emakumezkok eta 
16 gizonezkok. Partaideak 
zortzi taldetan banatuko dira, 
lau talde emakumezkoenak 
eta beste lau gizonezkoenak. 
Lehenengo lau saioak taldeek 
haien arten lehiatuko dituz-

ten finalerdiak izango dira, 
eta azkeneko biak finalak; 
emakumezkoena apirilaren 
27an, eta gizonezkoena maia-
tzaren 4an. 

Dena den, saio  gehienak 
grabaturik daude, baina ira-
garri dutenez larunbat ho-

netan Etxabarriko frontoian 
izango dira finalak. 

Hauek izango dira "Harri 
Herri" saioko taldeak: 
Ergobia Taldea: Karmele Gi-
sasola kapitaina izango da, eta 
harri jasotzaileak Maddi Ge-
salaga, Ane Antxutegi, Leire 
Olea eta Elene Ostolaza izan-
go dira. 
Ibiur Taldea: Aroa Sanchez 
izango da kapitaina, eta ha-
rri-jasotzaileak Patricia Mar-
tin, Lierni Osa,  Ane Cestau 
eta Naroa Arruti izango dira. 
Mollarri Taldea: Kapitain gisa 
Estitxu Almandoz ibiliko da, 
eta harri-jasotzaileak Olaia 
Esnaola, Ainitze Zumeta, Ma-
len Morandeira, eta Maddi 
Salterain izango dira. 
Ulia Taldea: Udane Ostolaza 
arituko da kapitain lanetan, 
eta harri-jasotzaileak Estefania 
Etxebesta, Eider Garcia Dura-
na, Sara Jimenez de Aberas-
turi eta Alba Zubiria izango 
dira.  
Albizuri Taldea: Luis Mari 
Telleria izango da kapitaina, 
eta harri jasotzaileak Alex Mer-
lo, Mikel Lopetegi Urra, Jon 
Gisasola eta Oskar Aguas. 
Etxauri Taldea: Joseba Osto-
laza kapitaina izango da, eta 
harri-jasotzaileak Jon Mari-
juan, Gari Garmendia, Beñat 
Telleria eta Imano Royo  Lar-
tain izango dira.
Igeldo Taldea: Kapitan gisa 
Joxe Ramon Iruretagoiena 
Izeta II ibiliko da, eta harri-ja-
sotzaileak Jon Unanue Goe-
natxo III, Oier Azpeitia, Gorka 
Etxeberria eta Aratz Zubeldia 
izango dira.
Laukariz Taldea: Jose Antonio 
Gisasola Zelai  arituko da ka-
pitain lanetan, eta harriak 
jasotzen Xabier Aranburu 
Guzta, Hodei Iruretagoiena 
Izeta IV,  Xabat Olaizola eta 
Eneko Bilbao. 

Harri Herri saioaren aurkezpena Saizar sagardotegian.

Harri Herri saioa 
Saizarren aurkeztu zuten
Laugarren denboraldi honetan, 32 harri-jasotzailek hartuko dute parte "Harri Herri" saioan, 16 
emakumezkok eta 16 gizonezkok. Lehen saioa martxoaren 30ean izango da ikusgai. 
Emakumezkoen finala apirilaren 27an izango da, gizonezkoena, aldiz, maiatzaren 4an. 

"OSO POZGARRIA 
DA LAU URTEZ 
JARRAIAN HARRI 
HERRI SAIOA 
EDUKITZEA"
KARMELE GISASOLA

"LEHIAK OSO 
ESTUAK IZANGO 
DIRA, BAI 
MUTILETAN, BAI 
NESKETAN"
JOXE RAMON IRURETAGOIENA IZETA II

Nola piztu zen duzun mendiza-
letasuna?
Txikitatik beti gustatu izan 
zait mendira joatea, eta oro-
korrean, kirola egitea. Men-
dira joatea merkeena zen, eta 
taldearekin trenean edo au-
tobusez joaten ginen. Beste 
kirol batzuk ere egin ditut 
edo egiten ditut. Gaztetan 
arrauna egin nuen, baina ez 
nintzen oso ona. Aurreko 
astean eskiatzen egon nintzen, 
adibidez; edo korrika egitera 
ateratzen naiz oraindik ere. 

Behobia-Donostia ere egi-
ten dut, eta nire kapritxoa 
lasterketan parte hartzen duen 
zaharrena izatea da. Lehengo 
urtean, ni baino zaharragoa 
den bat atera zen. Aurten ere 

aterako naiz, eta ea ni naizen 
ateratzen den zaharrena. Ez 
banaiz zaharrena, hurrengo 
urtean atera beharko naiz. 

Azkeneko hiru urteetan, 
Behobia-Donostian alaba, 
suia eta bilobarekin ateratzen 
naiz, eta esan nien aurten 
azkeneko urtea izango zela, 
baina ez ditut ateak ixten 

oraindik (dio barre artean 
Aranburuk). 

Noiz erabaki zenuen Kilimanjaro 
mendia igotzea?
Duela urte pare bat Karakorum 
mendira (Pakistan) joan nin-
tzen, eta handik oso gaizki 
itzuli nintzen: zortzi egunez 
egon ginen, bederatzi kilo 

galdu nituen, eta esperientzia 
nahiko txarra izan zen. Hara 
osasun onarekin joan behar 
da.

Mendi mitiko bat edo eza-
guna dena egiteko gogoa neu-
kan, eta bide-erakusleari gal-
detu nion ea zein mendi egin 
nezakeen. Hark, Kilimanjaro 
gomendatu zidan. Iruñeko 
bidaia-agentzia batekin jarri 
nintzen harremanetan, eta 
haiek Kilimanjarorako bidaiak 
antolatzen zituztela esan zi-
daten. Haiek ibilbide luzeena 
gomendatu zidaten aklima-
tazioa hobeto egiteko. 

2024ko abenduan istripu bat 
eduki nuen. Sei metrotatik 
erori nintzen eta sorbaldako 
hezur bat hautsi nuen. Ondo-
rioz, bertan behera utzi behar 
izan nuen antolatu nuen bidaia 
hori. Buruan sartuta nuen 
Kilimanjaro igotzea probatu 
nahi nuela, eta errehabilitazioa 
bukatu nuenean berriro joan 
nintzen bidaia-agentzia ber-
dinera Kilimanjaro igotzea 
probatu nahi nuelako. Ez nuen 
saiakera hori egin gabe geldi-
tu nahi. 

 
Kilimanjaro igo duen hirugarren 
pertsonarik zaharrena zara. Hori 
berezia da zuretzat?
Nire kapritxoa eta nire asmoa 
Kilimanjaro igotzea zen. Nik 
ez nekien ezer horren inguruan, 
eta han nengoela esan zidaten. 
Handik etorri nintzela jakin 
nuen errekorra 86 urteko to-
losar batek zuela: Sebe Peñak. 
Ni harekin ibilitakoa nintzen 
Tolosako mendi elkarte batean 
gaztetan. Beraz, igo dugun 
hiru zaharrenen artean bi gi-
puzkoar gaude. Ni ez nintzen 
joan pentsatzen hirugarren 
zaharrena izango nintzela, nik 
soilik igo egin nahi nuen, hori 
baitzen nire ilusioa. 

 
Nola izan zen Kilimanjarora egin 
zenuen igoera?
Ni ondo prestatuta joan nin-
tzen, baina gaizki ikusten ba-
nintzen ez nuen igo behar. 
Donostiako Berio auzoko al-
dapan entrenatzen nuen, gora 
eta behera korrika ibiltzen 

"Karakorum mendian gaizki pasa eta gero erabaki nuen Kilimanjarora joatea", azaldu digu Aranburuk.

"Kilimanjaroko hiru 
tontorretatik bi egin 
genituen"
ANTXON ARANBURU ZURIARRAIN MENDIZALEA

Antxon Aranburu Donostian bizi den arren, "harrotasunez" esaten du usurbildarra dela. Betidanik 
maite izan du mendia, eta Kilimanjaro igo duen hirugarren pertsonarik zaharrena da. 

"NIK BETI ESATEN 
DUT 
USURBILDARRA 
NAIZELA, ETA 
HARROTASUNEZ 
GAINERA"

"BEHOBIA-
DONOSTIA ERE 
EGITEN DUT. PARTE 
HARTZEN DUEN 
ZAHARRENA IZAN 
NAHI DUT "

bainintzen. Jendeari Beho-
bia-San Sebastian prestatzen 
ari nintzela azaltzen nion. 

Kilimanjaron nengoela eta 
egunak pasa ahala, nire burua 
ondo ikusten nuen. Bost, sei, 
zazpi orduz ibiltzen ginen, eta 
nekatuta nengoen, baina ez 
nuen arazorik. 

Bosgarren egunean, bost 
mila metrotara egin genuen 
lo, eta nire buruari esaten nion 
arrastaka bazen ere, igo egin-
go nuela. Gauerdian fronta-
lekin atera ginen azkeneko 
etapa hori egitera, eta eskerrak 
gauerdian atera ginela, bes-
tela, nuen aldapa ikusita, agian 
egun argiz ez nuen igotze-
ko.  Goizeko seirak edo zazpiak 
aldera iritsi ginen gailurrera, 
eta egunsentia ikusi genuen 
bertatik. Kilimanjarok dituen 
hiru tontorretatik bi egin ge-
nituen. 

Gailurrean hamalau gradu 
zero azpiko tenperatura ze-
goen, baina nik ez nuen ez 
hotzik ezta mendiko gaitzik 
ere. Poz handia nuen, eta zo-
rionekoa nintzen. Nirekin 
zihoan 74 urte inguruko ka-
taluniarra, txikituta zegoen. 

 
Kilimanjaroz gain, zein beste 
mendi igo dituzu?
Alargun gelditu nintzenetik 
herrialde exotikoetara joaten 
hasi naiz, eta mendiei dago-
kienez, Aneto, Monte Perdido, 
Hiru Erregeen Mahaia, besteak 
beste; hau da, Pirinioetako 
betikoak. Atzerrian ere egon 
naiz: Eslovenian, Juliotar Al-
peetan; eta Nepalen, Everest 
ikusi nuen. Hegazkin txiki bat 
alokatu genuen eta bertatik 
ikusi nuen. 

 
Zer esan zizuten familiakoek 
Kilimanjarora zindoazela esan 
zenienean?
Ez nituen etxekoak larritu nahi. 
Kilimanjarora joan baino bost 
egun lehenago, alabei esan 
nien Keniara nindoala safari 
bat egitera. Azaldu nien hiru 
bizkaitar, nafar bat eta katalan 
batekin nindoala bidaiara, eta 
argazkia bidaltzeko eskatu 
zidaten. 

Barajaseko aireportuan gure 
hegazkina hiru orduko atze-
rapenarekin atera zen, eta 
Qatarretik Tanzaniara genuen 
hegaldia galdu genuen. Aire-
portuan ginela, argazkia ate-
ratzeaz gogoratu nintzen. 
Hurrengo egunean, Internetik 
gabe gelditu ginen. 

Alaba gazteenak mezu bat 
bidali zidan, eta esan zidan 
ea nora gindoazen safarira 
joateko arropa gehiegirekin 
gindoazelako, lumazko jaka-
rekin eta mendiko botekin 
azaltzen baikara argazkian. 
Eta orduan galdetu zidan ea 
nora gindoazen. Alaba zaha-
rrenari esan zioten Kiliman-
jarora nindoala,  eta  bi-
daia-agentziara deitu zuen 
nire bidaiagatik galdezka. 
Orduan jakin zuten ni Kili-
manjaro igotzera joan nin-
tzela. Nik ez nekien ezer hor-
taz guztiaz bueltatu nintzen 
arte. 

Hamabost egun ondoren 
etxera iritsi nintzenean, sa-
farien inguruan galdetu zida-
ten, eta nik aitzakiak besterik 
ez nizkien jarri: debekatua 
zegoela argazkiak ateratzea, 
oso zaila zela argazkiak ate-
ratzea... Galdezka nituen, 
txantxetan, eta hori ikustean 
galdetu nien ea zer gertatzen 
zen, eta Kilimanjaroren in-
guruan galdetu zidaten. Jakin 
zutelako ni Kilimanjarora 
joatekoa nintzela. 

 
Usurbildarra zara jaiotzez, noiz 
arte bizi izan zinen Usurbilen?
Nire aita Beasaingoa zen, eta 
nire ama usurbildarra. Aita 
Donostiako udaletxean la-
nean hasi zenean, Donostia-
ra aldatu ginen. Ez dakit 
zenbat urterekin joan nintzen, 
eskola Donostian hasi nuen 
behintzat. Hala ere, urtero 
Usurbilera etortzen nintzen 
udara pasatzera. Nik beti 

esaten dut usurbildarra nai-
zela, eta harrotasunez gai-
nera. Zuriarrain abizena 
Usurbilgoa da. 

 
Gaztetako zer oroitzapen ditu-
zu Usurbilen?
Astero igandetan jolastera 
etortzen nintzen. Nire aitonak 
txokolatea eta gozokiak egi-
ten zituen  lokal batean, Kon-
piterian. Nire osaba Sebastian 
barberua zen, eta gogoratzen 
dut San Estebaneko senda-
tegira joaten zela ilea moz-
tera, eta ni harekin joaten 
nintzela. Aldapa jaisteko, ni 
osabaren bizikletako barran 
igota jaisten nintzen. 

 
Zer da argazkian duzun pape-
reko Ran Ran hori?
Mendira irteteko dugun tal-
de bat da. Lehen gehiago 
ateratzen ginen, baina as-
paldian ez gara atera. Joxe 
Angeli, gure xerpari esan 
nahi diot ea irteeraren bat 
antolatzen duen mendira 
joateko. 

 
Zer esaten dizu jendeak egiten 
duzunaren harira?
Jendeak zaharra nagoela esa-
ten dit, baina bi lagunek, 
Eunatek eta Karmelek, beti 
animoak ematen dizkidate. 
Ez diot inori kalterik egiten. 

Antxon Aranburu Kilimanjaroko gailurrean ikurriña eskuan duela (bigarrena eskubitik hasita) 

"KILIMANJARO IGO 
DUGUN HIRU 
PERTSONA 
ZAHARRENETATIK 
BI GIPUZKOARRAK 
GARA"

"ALABEI KENIARA 
SAFARI BATERA 
NINDOALA ESAN 
NIEN, BAINA AZKAR 
JAKIN ZUTEN 
KILIMANJAROKOA"



Aztarrika Usurbilgo Gazte Asan-
bladak kontzertuak, afaria 
edota Iruñeko Peña Alegriakoak 
bueltan dakartzan poteo giro-
tua antolatu ditu larunbat ho-
nerako. 

Eguna hasteko, ordea, na-
barmentzeko berrikuntza bat; 
“Kulturgintzan ekin” tailerra, 
16-20 urte arteko gazteei zu-
zendurikoa. Kultur hitzordu 
bat hutsetik sortzeko prozesua 
landu ahalko dute, ekimen hori 
gauzatzerainokoa. Izena ema-
teko galdetegia osatu beharko 
dute parte hartu nahi dutenek, 
esteka honetan: labur.eus/
bmib92zw

Gazte Eguna
Martxoak 14, larunbata
• 11:30 "Kulturgintzan ekin" 
Artzabalgo gazte lokalean.

• 17:30 Poteo girotua herrian 
zehar, Iruñeko Peña Alegriako 
kideekin.
• 20:30 Afaria Askatasuna pla-
zan. Txartelak Aitzagan eta 
Txirristran salgai, martxoaren 
11ra bitarte.
• 00:00 Kontzertuak: Bisaiak, 
Nafarroa 1512, Dj Adarrak-en 
eskutik.
Antolatzaileak: Aztarrika Usur-
bilgo Gazte Asanblada, Euskal 
Herria Zuzenean.

Larunbat honetan, Gazte 
Eguna

Nafarroa 1512 taldea arituko da.

Dolua mintzagai duen "Aita-
txo" izeneko antzezlanean 
parte hartzen ari da Alex Tello. 
Anakotz Lasartek sortutakoa 
da gidoia, Telmo Irureta da 
sorkuntza lan horren zuzen-
daria. Tellorekin batera, Unax 
Uralde da obrako beste an-
tzezlea.

Antzezlana izen bereko do-
kumentalean oinarritua dago. 
"Aitatxo dokumentalak seme/
alaba baten galeraren dolua 
azaltzen du aitaren begirada-
tik. Seme-alabaren bat galdu 
duten lau aiten testigantzaren 
bitartez, dokumental honek 
aiten sufrimendua eta dolu 
eskubidea plazaratzen ditu. 
Bakoitzak egoera honi nola 
aurre egin dion azalduko da 
dokumentalean. Gizarteak 
duen genero begirada apurtuz. 

Ama gutxietsi gabe aitei hitza 
emanez horrelako egoeren 
aurrean, esperantza mezu bat 
zabalduz". 

Antzezlana ere "benetako 
gertaera batean oinarrituta 
dago. Bi haur hil ziren familia 
baten istorioa jasotzen du. 
Aitak, hildako seme horrekin 
izandako elkarrizketen bidez, 
dolua, maitasuna eta bizitza-
rekin aurrera jarraitzeko in-
darra erakusten dizkigu".

Aitatxo antzezlaneko bi aktoreak.

Alex Tello, 'Aitatxo' 
izeneko antzezlan berrian

Laurogei ontzi elkartu zituen 
Oriako 32. Traineru Jaitsierak 
martxoaren 7an Aginagako 
Sarikolan eta Mapilen. Bi 
abiapuntu horiek izan ditu 
aurtengo edizioak ere.  Denek 
Orio izan zuten helmuga, 
abiapuntua, aldiz, ezberdina; 
80tik 61 ontzi abiatu ziren 
Sarikola aldetik. Gainerako 
hemeretziak Mapiletik. As-
kotarikoa izan zen parte 
hartzaileen adina, jatorria 
edota taldekatze modua. Izan 
ere, egunotan probaren an-
tolatzaile Orio Arraunketa 
Elkarteak aurreratu moduan, 
"Girona, Bartzelona, Tarra-
gona, Gandia, Malaga, Pon-
tevedra, A Coruña edota 
Santander" aldeko taldeak 
erakarri ditu aurtengo edi-
zioak.

Adin tarte oso zabaleko 
partaideak ikusi genituen, 

belaunaldi ezberdinetako 
kirolariak, eta taldekatze 
modu ezberdinak, adinaren 
nahiz generoaren ikuspun-
tutik.

Beteranoen mailan, Orio eta Arraun 
Lagunak 
Denen artean, gutxitan beza-
la biziberritu zuten Oria. Trai-
neru festa giro ederra piztu 
zuten. Halakoetan, sarritan, 
arreta gunea helmuga izan ohi 
den arren, abiapuntua beza-
lakorik ez, ekimen honek era-
giten duen mugimendua iku-
si ahal izateko.

Hainbat lagun gerturatu 
ziren Aginaga aldera proba 
honen hasiera ikustera.

Aurtengoan, Orio nagusi-
tu da betaranoen gizonezko 
absolutuen mailan edota 
Arraun Lagunak emakumez-
koenean.

Traineruen festa   
Aginagan

50 urte bete ditu Usurbil F.T.-k 
eta aurten ospatuko ditu. Fut-
bol taldeen bilgunetik jaki-
narazi dutenez orain, ekai-
naren 27rako egun osoko 
jaialdia prestatzen ari dira.
Horri begirakoa da hain zuzen, 
kaleratu duten oharra. "Eto-
rriko den jende kopurua jakin 
nahi dugu, antolatzen jarrai-
tzeko", zehaztu dute Usurbil 
F.T.-tik. Izan ere, argitu du-
tenez, leku kopurua mugatua 
izango da eta izena ematen 
lehenengoak direnek izango 
dute lehentasuna otordu ho-
rretan egoteko.

Horregatik, otordu horreta-
rako aurrez izena emateko 
epealdia irekitzea erabaki dute. 
Galdetegi bat osatu beharko 
da maiatzaren 3a baino lehen. 
Horren harira, zenbait argibi-
de eskaini ditu Usurbil F.T.-k. 
Batetik, inskripzio hau bide-

ratzen dutenek lehentasuna 
izango dute gero izena ema-
teko. Galdetegia osatzen du-
tenek hain zuzen, email bat 
jasoko dute izen-emate ofi-
ziala lehenago egin ahal iza-
teko. Ondorioz, orain apun-
tatzeak ez du esan nahi baz-
karira joan beharko denik.

Otordura 16 urte beteak 
dituztenek edo hortik gorakoek 
joan ahalko dute, "gurasoekin 
e z  b a d a " .  O r d a i n k e t a k 
izen-emate ofiziala egitera-
koan bideratu beharko dira.

Usurbil F.T.-tik ohartarazi 
dutenez, "aurre izen-ematea 
bete dutenekin aforoa beteko 
ez balitz, soberan dauden 
eserlekuak libre jarriko dira 
edonork izena eman dezan". 
Aurrez izena emateko galde-
tegirako lotura Usurbil F.T.-
ren sare sozialetan eskura 
dezakezue.

Usurbil FTren bazkarirako 
izen-ematea ireki dute

Eskubaloia, etxean

Martxoak 14, larunbata
•10:30 Kadete neskak A: 
-Cortes Usurbil K.E.
-Tolosa CF Eskubaloia
•15:45 Jubenil mutilak: 
-Usurbil K.E.
-Leizaran Javier Zeramikak
•17:15 Senior neskak: 
-Urbil-Usurbil K.E.
-Hernani E.T.
•19:15 Senior mutilak: 
-Saizar Usurbil K.E.
-Beti Onak

ETXEBIZITZAK
ALOKAIRUAN
Usurbilen edo inguruetan alokairuan 
gela edo etxe txiki baten bila nabil. 
Pertsona bakarra eta diru sarrera 
finkoekin. 943498917 (9:30-13:30). 

25 urteko gazte bat naiz eta inguru-
ko enpresa batean lanean nago. 
Logela bat alokatu nahiko nuke. 
647594529 

Gela edo apartamentu txiki bat alo-
katu nahi dut. 24 urte, Isaac. 
673607486.

Alokairuan hartzeko etxe edo logela 
baten bila nabil. 618 773 004. 

10 urte Usurbilen alokairuan bizi den 
familia bat gara. Alokatzeko etxeren 
bat baduzu deitu: 68865344. 

Etxebizitza bila dabilen familia gara. 
688 653 441. 

GARAJEAK
SALMENTA, GARAJEAK

Garajea salgai Etxealdian. 14 metro 
koadro. 685707278 

Garaje itxia salgai herri sarreran. 646 
601 947 (18:00etatik aurrera).

LANPOSTUAK
LAN ESKAINTZAK
Aginaga sagardotegian asteburue-
tarako zerbitzari bila gabiltza: 943 
37 06 68 / info@aginagahotela.
com 

Andatza taberna sukaldari laguntzai-
le bila dabil. 627841927. 

LANPOSTUAK
LAN ESKAERAK 
Garbiketa lanak, haur zein pertsona 
helduen zaintza lanetan aritzeko lan 
bila dabilen neska bat naiz. 604302785 

Garbiketa arloan edo pertsona hel-
duak zaintzeko prest. Titulu sozio-
sanitarioa daukat. 627879720.

Externa zein interna bezala lan egi-
teko prest. Edo garbiketa lanak 
egiteko. 676 282 206.

Sukaldeko laguntzaile lanetan edo 
pertsona helduak zaintzeko lan bila 
nabil. 688676540 

Orduka eta egunez, adineko per-
tsonak zaintzeko edo garbiketa 
lanak egiteko prest: 747 446 091.

Pertsonen zaintza edo garbiketa 
lanetan aritzeko prest. Titulua dut. 
645 067 560.

Lan bila nabil ume zaintzarako edo 
eskolako lan esfortzurako. Haurren 
aisialdirako hezitzailea naiz eta 
esperientzia handia dut. 688699986 

Orduka aritzeko lan bila nabil. Gar-
biketa lanak edo pertsonen zaintza 
aritzeko prestutasuna. Harremane-
tarako: 623443766 

BESTELAKOAK
Reiki saioak eskaintzen ditut. Ha-
rremanetarako:677086147. 

Klase partikularrak emateko prest 
DBH 1-3 arteko nahiz LH-ko ikasleei. 
628 57 28 04. 

Bigarren eskuko furgoneta edo kom-
bi baten bila gabiltza. Harremane-
tarako: 626419583 

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

Zorionak Jare! 
Jadanik 4 urte! Segi beti bezain 
alai izaten.  Muxu erraldoi bat! 
Asko maite zaitugu!

Martxoak 12, osteguna
19:15 Usurbilgo frontoian:
• Alebinak 3. Mailan, binaka
- Pagazpe 1 
- Eple

Pilota Usurbilen ZORION AGURRAK

Zorionak Iara! 
Ondo ondo pasa eta ospatu zure egun 
handia!!! 18 urte, ze azkar pasa den 
denbora. Jarraitu zaren bezalakoa 
izaten. Besarkada eta muxu asko, 
familia handi eta guztiaren partez.

Kanpaldia 2026rako datak:
DBH3-4: uztailak 7-16
DBH2: uztailak 16-23
DBH1: uztailak 23-30

Aurre izen-emateko epea: 
martxoaren 11tik martxoaren 
22ra arte.

Modua: 
Aurre izen-emateko galdetegia 
betez. Hau eskuragarri egongo 
da:

• Ziortza Gazte Elkartearen sare 
sozialetan (esteka baliatuz edo 
QR kodea irakurrita).
• ziortzakanpaldia@gmail.com 
helbidera idatzita, Ziortzarekin 
harremanetan jarriz.
Oharra: hau aurre izen-emate 
bat da eta, beraz, ez da izen-ema-
te ofiziala; soilik kalkulu bat 
egiteko balio du. Dena den, 
izen-emate ofiziala soilik galde-
tegi hau bete dutenek egin ahal 
izango dute.

2026ko Kanpaldirako aurre izen-ematea  
iragarri du Ziortzak

Martxoaren 30ean hasi eta 
apirilaren 2ra arte iraungo du. 
Izen-ematea helbide honetan 
bideratu ahalko da: https://
f o r m s . g l e / N q M 2 u 3 1 W -
7PAzs9G48 . Bertan duzue 
ordainketak egin beharreko 
kontu zenbakia ere.  Ordain-
tzerakoan, kontzeptuan hau-
rraren izen-abizenak eta “Ki-
rol Astea” jarri behar dira.

Usurbil FT-ren 
Kirol Astea

Galdetegira QR bidez iritsi zaitezke.

2026-03-13 NOAUA 21

GAZI, GOZO, GEZA



AGENDA
 EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

OSTIRALA 13

USURBIL Jubilatu Astea
10:30 Botea.16:00 Eskoba, 
Artzabalen. 

USURBIL Soinurbil: Hugo 
Silveira Quartet
Errepertorioan Brasilgo 
konpositore berrien eta artista 
ospetsuen bertsioak.                                               
19:00 Mikel Laboa plazan.

LARUNBATA 14

ZUBIETA Soinurbil: Gora 
Musika! Dantzan
Sarrerak: 8 euro, usurbilkultura.
eus plataforman.                          
11:30 Zubietako frontoian.

USURBIL Gazte Eguna
Ikus 20. orrialdea.

USURBIL Soinurbil: Basabi 
taldearen "Oma"
Sarrerak: 8 euro, usurbilkultura.
eus webgunearen bidez.                          
18:30 Sutegin.

IGANDEA 15

USURBIL Soinurbil: Berako 
musika banda kalean
12:00etatik aurrera.

AGINAGA Jubilatu Astea
Bazkaria. Antolatzailea: Gure 
Pakea elkartea.                          
14:00 Aginaga sagardotegian.

Usurbilgo Udalak eta Ziortza 
Gazte Elkarteak negu parte-
rako antolaturiko euskarazko 
zine zikloaren baitan, “Kaya-
ra, inka gerraria” izeneko 
filma proiektatuko dute igan-
de honetan, 17:00etan Sute-
giko auditorioan. Sarrerak 
aurrez eskuratu ahalko dira 
3,5 eurotan usurbilkultura.
eus plataforman. 

Sinopsia: "Inken neska gaz-
te bat, Chasqui mezularien 
lanaren zale amorratua, Inken 
Inperio zabalean zehar me-

zuak eramateaz arduratzen 
den gizon-talde esklusibo 
honekin bat egitea amesten 
du. Bere gizarteko genero-arau 
zorrotzei eta tradizioei aurre 
eginez, gazteak ezarritako 
itxaropenen aurka borrokatzen 
du, eta hainbat oztopori aurre 
egiten die bere anbizioa be-
tetzeko. Ezbeharrak gorabehe-
ra, bere ausardiak eta keme-
nak oztopoak haustera eta 
bere lekua inperioaren biho-
tzean dagoela frogatzera bul-
tzatzen dute".

Igande honetan Sutegin, euskarazko film proiekzioa: "Kayara, inka gerraria".

"Kayara, inka gerraria", 
haurrentzako filma 

Erakusketa 
Txokoargin
"Txokoalde eta txo-
koaldetarrak Don 
Julian Txikiren begi-
radatik".
• Martxoak12-13,
16:30-18:30.
• Martxoak 14-15, 
10:00-12:00.

Gazte 
Topagunea

Apirilaren 2tik 5era 
Abadiñon egingo den 
Gazte Topagunearen 
aurkezpen afaria an-
tolatu du Ernaik, 
martxoaren 18an, 
21:00etan Aitzagan.

Bisita 
gidatuak

Martxoak 21, larunbata
11:00-12:45 Museo 
Irekia eta Salbatore 
eliza (erdaraz).

Martxoak 22, igandea
10:00- 13:30 'Usur-
bilgo sagardo kultu-
ra' (euskaraz). Sagar-
doaren eskulturatik 
abiatuko da.

Informazioa, 
erreserbak:
650usurbilbizi.eus.

Arantxa Urretabizkaia, 
Emakumeon Etxean
Arantxa Urretabizkaiak idatzitako “Zahartzaroaren 
maparen bila” liburua aurkeztuko du egileak berak, 
ostegun honetan, martxoaren 12an, arratsaldeko 18:00etan 
Kalezarko Pelaioenean kokaturiko Emakumeon Etxean. 

